FRIM FPS kini
Tapak Warisan
Dunia UNESCO

Bukti komitmen
berterusan negara lindungi
tapak semula jadi

PUTRAJAYA ; z

orest Research Institute Malaysia
_ Forest Park Selangor (FRIM FPS)
yang terletak di Kepong, Kuala
Lumpur secara rasminya di-
senaraikan sebagai Tapak Warisan Dunia
Pertubuhan Pendidikan, Saintifik dan
Kebudayaan Pertubuhan Bangsa-Bangsa
Bersatu (UNESCO).

Kementerian Pelancongan, Seni dan
Budaya (MOTAC) dalam kenyataan pada
Sabtu memaklumkan, keputusan pe-
nyenaraian itu, diumumkan pada Jumaat

semasa Persidangan ke-47
Jawatankuasa Warisan Dunia UNESCO
yang berlangsung dari 6 hingga 16 Julai
di Ibu Pejabat UNESCO di Paris,
Perancis. ’

Menurut kenyataan itu, perkara ber-
kenaan diputuskan 21 ahli Negara
Anggota Jawatankuasa Warisan Dunia,
setelah usaha pencalonan tapak itu ber-
mula sejak 2013.

“FRIM FPS merupakan tapak: yang
istimewa dan salah satu inisiatif terawal
pemulihan ekosistem hutan tropika ber-
skala besar melalui penanaman semula
pokok di bekas kawasan perlombongan
bijih timah,” menurut kenyataan itu.

Menurut MOTAC, penyenaraian FRIM
FPS membuktikan komitmen berterusan
negara dalam melindungi dan me-
melihara tapak semula jadi serta budaya
yang mempunyai nilai sejagat luar biasa
dan secara tidak langsung meningkatkan
visibility Malaysia di mata dunia.

